
				এই পাতাটির মুদ্রণ সংশোধন করা প্রয়োজন। 
আদ্যকাল । 8న
ষোল মাত্রা, অষ্টমমাত্রার পর যতি এবং উভয় অদ্ধের শেষবর্ণে মিল স্বতরাং মাত্রার নিয়মানুসারে গণনায় কোন অৰ্দ্ধের অক্ষর স্থলবিশেষে বাড়িয়াযায়, স্থলবিশেষে কমিয়াপড়ে। সেইজন্যই অপরাপর পাদসকল পয়ারের তুল্য হইলেও ‘ চিহ্নিত ২য় ৮ম ও ১০ম পাদে কিঞ্চিৎ ব্যতিক্রম ঘটিয়াছে। যাহাহউক এক্ষণে ইহা বলাযাইতেপারে যে, উপরিউক্তবিধ গীতময় বৃত্ত হইতেই পয়ারের স্বষ্টি হইয়াছে। উচ্চারণস্বরেও এই বৃত্ত এবং পূৰ্ব্বলিখিত—
কতিহু মদন তনু, দহসি হামারি । হাম নহু শঙ্কর হু বর মারী। ইত্যাদি পূর্বোদাহৃত পদকল্পতরুর ৮৬৮ সঙ্খ্যক প্রাচীনপয়ার যেন এক বলিয়াই বোধহয় । .
ত্রিপদীও গীতগোবিন্দের নিম্নলিখিতপ্রকার গীত হইতে
উদ্ভূত হইয়াছে, একথাও এক্ষণে বলা যাইতে পারে—
পততি পতত্ৰে, বিচলতি পত্রে, শঙ্কিত ভবছুপয়ানং 1 · রচয়তি শয়নং, সচকিতনয়নং, পশ্যতি তব পস্থান । মুখর মধীরং, ত্যজ মঞ্জীরং, রিপূমিৰ কেলি স্থলোলং | চল সখি কুঞ্জং, সতিমিরপুঞ্জং, শীলয় নীলনিচোলং |
এই বৃত্তের প্রত্যেক অৰ্দ্ধে ২৮টা মাত্রা আছে, ৮ম ১৬শ মাত্রায় যতি, ও মিল এবং উভয় অদ্ধের শেষবৰ্ণেও মিল । ইহারও অনেক পঙক্তি অক্ষরগণনানুসারেও ত্রিপদীর সহিত একরূপ হয় এবং কর্ণেও উভয়েরই উচ্চারণ একরূপ বলিয়। বোধহয় । অতএব এই সঙ্গীতময়বৃত্তের অনুকরণেই যে, ত্রিপদীর উৎপত্তি হইয়াছে, তদ্বিষয়ে বোধহয় সন্দেহ নাই।
সম্ভব বিবেচনা করিতে গেলেও ইহাই প্রতীয়মান হয়।

